
sþ. 48. Tillaga til þingsályktunar [48. mál]
um lán til veiðarfærakaupa.

Flm.: Jón Skaftason, Gísli Guðmundsson.

Alþingi ályktar að fela ríkisstjórninni að láta athuga, hvort unnt sé að skipu-
leggja hjá einni eða fleiri lánastofnunum veitingu fastra lána til kaupa á sérstaklega
verðmiklum veiðarfærum, sem hafa þá endingu, að fært sé að taka þau að veði fyrir
slíkum lánum.

Greinargerð.

Tillaga þessa efnis var borin fram á síðasta Alþingi, en náði þá ekki samþykki,
en ætla má, að nauðsyn þessa máls hafi enn skýrzt á þessu sumri. Mörg útgerðar-
fyrirtæki keyptu í vor mjög dýr tæki til síldveiða fyrir Norðurlandi, en veiði varð
minni en vonir stóðu til. Veiðarfæri þessi munu yfirleitt hafa verið keypt fyrir bráða-
birgðalán. sem áttu að falla í gjalddaga með haustinu. Er nú þeim, sem þessi lán hafa
tekið, mikill vandi á höndum. Jafnvel þótt um sæmilega veiði væri að ræða, virðist
auðsætt, að ókleift sé að greiða svo verðmikil veiðarfæri af afla eins árs og að hér
þurfi að koma til skipulögð veðlánastarfsemi, þannig að lán út á veiðarfæri af
þessu tagi greiðist með afborgunum miðað við endingu veiðarfæranna.

Það mun ekki óalgengt, að síldveiðarfæri á eitt skip hafi að þessu sinni kostað
700-800 þús. kr., og má á því sjá, hvílíkt viðfangsefni hér er um að ræða.


